Ályktun BSRB vegna yfirvofandi neyðarástands í heimahjúkrun

BSRB lýsir fullri ábyrgð á hendur heilbrigðisyfirvöldum vegna þess neyðarástands sem fyrirsjáanlegt er að skapist, náist ekki samkomulag um fyrirkomulag heimahjúkrunar á höfuðborgarsvæðinu. BSRB hafði aðkomu að samningum um kjör starfsmanna við yfirfærslu heimahjúkrunar frá sveitarfélögum til ríkisins á sínum tíma og var undirritaður sérstakur samningur um það efni og hefur honum aldrei verið sagt upp gagnvart bandalaginu. Heimahjúkrun er vaxandi þáttur í heilbrigðisþjónustunni og er stór hópur fólks sem á allt undir því komið að þessi þjónusta raskist ekki. Stjórn BSRB lýsir furðu á því að stjórn Heilsugæslunnar auglýsi nú störf laus til umsóknar í stað þess að einbeita sér að því að finna ásættanlega  lausn deilunnar þannig að núverandi starfsmenn hrekist ekki úr starfi. 

